
Варуҫҫи 

Кӗркуннехи кунсенче 
Ҫӗр вӑрӑмланса кайсассӑн 
Мирун пичче пӳртӗнче 
Улах ларнӑ мӑн хӗрсем. 
Хӗрлӗ хӗрсем хушшинче 
Чи илемли — Варуҫҫи, 
Ҫут тӗнчере пӗр тӗнче... 

Пӗрре ҫулла варринче 
Хӗрлӗ хӗрсем пухӑнса 
Мирун пӳрчӗ умӗнче 
Ҫӗрӗпелен янӑратса 
Вӑй кӗввисем каланӑ , 
Варуҫҫине хурланӑ : 
«Эй, Варуҫҫи, Варуҫҫи, 
Эпир ӗлӗк юратсан, 
Эсё пиртен кулаттӑн; 
Кёвӗҫ пиртен, Варуҫҫи,— 
Ванюк сана юратать , 



Ыталаса чуптӑвать...» 
Кӗрхи кунсем ҫитсессӗн, 

Ҫур ҫӗр нртсе кайдЦсӑн , 
Вӑрӑм шывӗ хӗррннче, 
Шап-шар уйӑх ҫутинче 
Ҫын мӗлки пек курӑнать, 
Тӗтре ҫинче палӑрать . 
Сиввӗн вӗр%т сивӗ ҫил 
(Унтан эсӗ сасӑ ил )— 
Оивӗ ҫид-вӗрнӗ майӗпе 
Ҫав ҫын калать чӗлхипе: 
«Атте-анне ҫуратрӗ , 
Атте-анне чун пачӗ , 
Чун пачӗ те ӳт пачӗ, 
Анчах пӑхма пӗлмерӗ . 
Ӳсессине ӳсрӗм те, 
Хӗрарӑм сӑнне илтӗм те, 
Мана телей пулмарӗ : 
Сар ҫулҫӑ пек сарӑхрӑм, 
Хӗн-хур курса хуралтӑм. 
Хӗнпе ӳссе хӗр пултӑм,— 
Вунҫич ҫула тултартӑм. 
Килте хытӑ ӗҫлеттӗм, 
Еҫ айне ӳксе вилеттӗм, 
Анчах атте-аннерен 
Ашӑ сӑмах илтмерӗм. 

Турӑ хушнӑ йӗркипе 
Ваҫук ачи юратрӗ , 
Чӑвашсенӗн йӑлипе 
Вӑл хӑтана ҫын ячӗ. 
Атте, ыйтсан, памарӗ , 
Анне мая каймарӗ ; 
Иккӗш пӗр канаш пулчӗҫӗ, 
Ҫапла каласа чарчӗҫӗ : 
«Ачапча хыҫҫӑн ҫӳресе, 
Шыва кайса ан вилер; 
Ачапчана ӳстерсе, 
Ҫурта сиен ан кӳрер; 
Ҫирӗм ҫула ҫиттӗр-ха, 
Ҫурта усӑ кӳтӗр-ха, 
Ваҫукӗ те ҫук ӗнтӗ; 
Ачин мӗскер пур ӗнтӗ? 
Ваҫук хӑтан кил-ҫуртне 
Ы р ӑ ҫын пырса кӗрес ҫук; 
Эпир кайса кӗрсен те, 



Унта нӗрки пулас ҫук». 
Ҫапла канаш турӗҫё, 

Ачин ӗмӗтне татрӗҫӗ ; 
Ют пулсаесӑн, пӗр ӗҫчӗ, 
Тӑван ачнне хур турӗҫ, 
Хытӑ чӗрине юрарӗҫ,— 
Ачин пурнӑҫне пӗтерчӗҫ. 

А ш ш [ ӗ ] - а м ӑ ш ӗ Ванюка 
Урӑх хӗре ҫураҫрӗ , 
Ирӗксӗрлесе ҫураҫрё... 
Хуйхӑ ҫирӗ Ванюка.. . 
Халӗ кинне хӗнеҫҫӗ... 
Вилнӗ Ванкжшӑн йӗреҫҫӗ . 
Эй, аттемҫӗм, аннемҫӗм, 
Мана ҫуратнӑ пӗр чунҫӑм! 
Сыв пулӑр та пур пулӑр, 
Пуянлӑхпа савӑнӑр , 
Пурте ман пек ан пулӑр, 
Ачӑра тек ан асӑнӑр. 

Эсир мана курас ҫук, 
Пуян ҫынна парас ҫук, 
Унӑн ӗҫкине ӗҫес ҫук, 
Эпӗ те сире курас ҫук... 
Ах, ҫанталӑк, ҫут тӗнче, 
Эсӗ хуралса килетӗн,— 
Вӑрӑм шывӗ хӗрринче 
Эсӗ, чунӑм, пӗтетӗн... 
Манӑн чӗрем ҫунать--ҫке, 
Вӗри ҫилпе пӗтет-^ҫке...» 

Тепӗр кунне, каҫ пулсан, 
Шывран хӗр вилли кӑларсан , 
Кантур килнӗ , суд тунӑ , 
Ялти ҫынсе[не] пуҫтарнӑ , 
Тӗплесе ыйтса хут ҫырнӑ , 
Ҫавӑ ялтах ҫывӑрнӑ . . . 

